
						Վիքիդարանից՝ ազատ գրադարանից

					

					


					
					
					Այս էջը սրբագրված է
«Նա (Ֆիքրիյեն) հոգ էր տանում նրա (Քեմալի) բոլոր կարիքները.
երբ հիվանդ էր լինում, խնամում էր նրան: Նա նրա (Քեմալի) սիրուհին էր և բացարձակ ստրուկը, որովհետև թուրք էր և արևելցի:
(...) Առժամանակ Մուստաֆա Քեմալը տարված էր նրանով: Բայց
շուտով հոգնեց: Ավելի ու ավելի հաճախ սկսեց գնալ իր ներկված
կանանց, իր հարբեցողության և թղթախաղի ընկերների մոտ:»

Մուստաֆա Քեմալի 1922-24թթ. կյանքը սիրային դասական եռանկյունի է հիշեցնում: 1922թ. սեպտեմբերին Քեմալը Զմյուռնիայում հանդիպում է 
Լաթիֆային [Latifa Usakligil (1898-1975թթ.)]: Հանդիպումն
առժամանակ փոխում է նրա կյանքը: Ֆիքրիյեն դառնում է միանգամայն ավելորդ, դառնում է բեռ: Քեմալը նրան 1922թ. վերջին “բուժման” է ուղարկում Մյունխեն: 1923թ. հունվարի 14-ին մահանում է Քեմալի միակ ամենամոտ մարդը, մայրը՝ Զուբեյդան [Zubeida]: Նրա մահից հազիվ 15 օր հետո Քեմալն ամուսնանում է Լաթիֆայի հետ, որի
հետ ապրում է երկուսուկես տարի: 1924թ. Մյունխենից վերադառնում
է Ֆիքրիյեն, հանդիպում և փորձում է Քեմալից պարզաբանումներ
ստանալ իր հետագայի մասին: Հանդիպման հաջորդ օրը Ֆիքրիյեին
սպանված են գտնում Մուստաֆա Քեմալի տան հետևի փոսերից
մեկում: Ինքնասպանության առաջ քաշված վարկածն առ այսօր լուրջ
կասկածների տեղիք է տալիս:

Ուրիշ ի՞նչ: Ոչինչ: Խնդալու կամ լալու կարծեմ պատճառ չիք:
Սպասենք Wikileaks-ի հետագա բացահայտումներին: Եթե նոր
բան չլինի, ապա նախկին wikileaks-երը կան ու կան:
Ի վերջո նորը լավ մոռացված հինն է:

Հղումներ և ծանոթագրություն

		 Այս էջը վերջին անգամ փոփոխվել է 22 Ապրիլի 2017-ի ժամը 17:34-ին:
	Տեքստը հասանելի է Քրիեյթիվ Քոմոնս Հղման-Համանման տարածման թույլատրագրի ներքո, առանձին դեպքերում հնարավոր են հավելյալ պայմաններ։ Մանրամասնությունների համար այցելեք՝ Օգտագործման պայմաններ։

